
ASESU’R ANGEN AM ADEILADAU EGLWYSIG YN Y DYFODOL 

Cyflwyniad
Ni ellir ystyried dyfodol adeiladau’r plwyf heb ystyried llawer peth arall. Gall gweinidogaeth a chenhadaeth y plwyf effeithio ar yr angen am adeiladau. Dylai plwyfi ystyried y gymuned y mae pob eglwys yn ei gwasanaethu, gan nodi canolfannau poblogaeth, ardaloedd i’w targedu ac ardaloedd lle y mae anghenion arbennig. Cyfyd hyn gwestiynau megis:

· A yw’r eglwysi yn y lleoedd iawn? 

· A yw’r hen ffiniau plwyfol yn briodol, neu a ddylid eu newid?

· A ddylai’r plwyfi nesaf fod yn fwy hyblyg a chydweithio mewn cenhadaeth? 
· Fe all y bydd gan eglwysi neu adeiladau mewn plwyf neu ddeoniaeth, arall well adnoddau i genhadu’n fwy effeithiol mewn rhan o’r plwyf. A oes gan eglwysi eraill yn y gymdogaeth well gobaith o dyfu, e.e. gwell cyfleusterau neu adnoddau?

Materion eraill yw nifer y clerigion a ragwelir yn gwasanaethu’r ardal yn y dyfodol a threfniadau’r plwyf at ddatblygu gweinidogaeth lleygion. Bydd yr ystyriaethau mewn plwyfi gwledig, pellennig, yn wahanol i’r ystyriaethau mewn ardaloedd trefol. Mae eglwysi gwledig yn aml yn bwysig i fywyd y pentref, ond fe’u lleolir at ei gilydd mewn ardaloedd lle y mae’r boblogaeth yn fach a’r potensial i godi arian yn brin.

Er y gall fod yn fuddiol weithiau defnyddio rhai eglwysi at bwrpasau heblaw addoli, gall neuadd hefyd weithiau fod yn fwy addas at bwrpas addoli oherwydd ei lleoliad neu natur yr addoliad. Mewn rhai achosion, fe ellid ystyried y byddai’n well peidio â chadw adeilad yr eglwys a chyfarfod yn hytrach mewn neuadd bentref neu ysgol. Mewn achosion eraill, gall plwyf benderfynu gwerthu ei holl adeiladau a defnyddio’r elw i gyllido canolfan addoli newydd a fydd yn cynnwys cyfleusterau at weithgareddau eraill.

Amcan y canlynol yw cynorthwyo Plwyfi a Deoniaethau Bro i asesu’r angen am adeiladau eglwysig yn y dyfodol.

Rhan 1 -  Ar Lefel Blwyfol
1.
Pa adeiladau sydd gan yr Eglwys yng Nghymru yn y plwyf? Nodwch bob eglwys, neuadd eglwys, ysgol a darn o dir. Gall Corff y Cynrychiolwyr a’r esgobaeth eich cynorthwyo i wneud hyn. 
2.
A yw’r plwyf yn ei chael hi’n anodd i reoli’r adeiladau ac i gyllido eu cynnal a’u cadw a’u hyswirio? A ydynt yn dreth ar adnoddau’r plwyf? 
Ydynt  
A ellir datrys hynny trwy wella’r cyfleusterau?

A allai gwell rheolaeth a mwy o ddefnydd ddarparu digon o incwm i gyfiawnhau cadw’r adeiladau?

A oes gan y plwyf yr adnoddau i wneud hyn? 

Pe gwerthid yr adeilad, neu os bwriedir adeiladu tai neu wneud rhyw ddatblygiad arall yn yr ardal, a ddylid ystyried les tymor-hir?

 
Cysylltwch â’r awdurdod lleol a’r cynllun lleol i asesu potensial cynllunio. 
Os oes posibilrwydd gwerthu, gofynnwch i Gorff y Cynrychiolwyr wirio’r teitl ac am awdurdod i werthu.
3. Dylai’r Plwyf ystyried nifer o gwestiynau allweddol:
· Sut y mae’r cynllun cenhadu yn gweld cenhadu yn y plwyf yn y dyfodol? Pa rai o’r adeiladau presennol sy’n allweddol i hynny? A ydynt yn addas i’r pwrpas? 

· Beth yw perthynas hyn â chynigion plwyfi cyfagos? Pa drafodaethau a fu i sicrhau’r defnydd gorau o adnoddau rhwng plwyfi a’i gilydd?

· Beth yw barn y Pwyllgor Eglwysi a Gofalaethau? Ni ddylid ystyried adeiladau fesul un, e.e. os oes nifer o eglwysi yn yr ardal, ystyriwch a ellid gwneud un neu ddwy ohonynt yn ganolfannau, a darpraru gweddill y weinidogaeth mewn neuadd neu ysgol. Gellid wedyn dargedu adnoddau yn ôl y galw. 
Dylid ystyried gwaredu eiddo nad yw’n rhan o’r cynllun cenhadu. Y mae gweithdrefn fanwl ar gyfer cau eglwys (gweler cyfarwyddyd Corff y Cynrychiolwyr). Pan fwriedir gwerthu eiddo arall, rhaid i’r Cyngor Plwyf Eglwysig anfon cynnig i’r perwyl hwnnw at Gorff y Cynrychiolwyr.

4.
A yw’r adeiladau mewn lleoedd strategol i wasanaethu’r plwyf, h.y. oddi mewn i’r canolfannau poblogaeth neu’n agos atynt? 

Os nad ydynt 
Ystyriwch werthu ac, efallai, ariannu codi adeilad mewn lleoliad arall. Ystyriwch adeiladau lleol eraill, megis ysgolion neu neuaddau, y gellid eu rhannu. 

5.
A yw’r adeiladau yn addas ar gyfer y dull o addoli a chenhadu a ragwelir uchod?



Ydynt
Cadwch yr adeiladau presennol.
Nac ydynt 
A ellir eu gwneud yn addas? Beth yw’r rhwystrau yn ffordd hynny? Os diffyg arian, a oes eiddo yn y plwyf y gellid ei werthu i ddarparu cyllid? A fydd angen cymorthdaliadau? Pa grantiau sydd ar gael? (Gweler y nodyn cyfarwyddyd ar grantiau).

Rhan 2 – Ar Lefel Ddeoniaethol ac Esgobaethol
Unwaith y bydd plwyf wedi gwneud ei asesiad, dylid ei drafod â’r ddeoniaeth bro ac â’r Pwyllgor Eglwysi a Gofalaethau. Rhaid i’r Cyngor Plwyf Eglwysig roi arweiniad ar benderfyniadau ynglŷn ag eglwysi neu blwyfi arbennig, ond fe all y bydd angen cyngor a chyfarwyddyd o’r esgobaeth ar rai agweddau.

Mewn rhai achosion, bydd angen i’r esgobaeth asesu rhinweddau a diffygion safbwyntiau neu gynigion gwahanol oddi mewn i ddeoniaethau er mwyn sicrhau fframwaith strategol.

